
Հայաստանի Հանրապետության կառավարության որոշման
Սույն որոշման NN 1, 2 և 3  հավելվածներում ներկայացված տարածքում իրականացվող քաղաքաշինական (ճանապարհաշինական) ծրագրերը ճանաչել բացառիկ` գերակա հանրային շահ` հետևյալ հիմնավորումներով.

Նախագծի ընդունման անհրաժեշտությունը պայմանավորված է առաջարկվող տրանսպորտային հանգույցների և ճանապարհային հատվածների շինարարության հետ, որոնք Երևան քաղաքի գլխավոր հատակագծով նախատեսված, Երևանի կենտրոնը արևմուտքից և արևելքից շրջանցող արագընթաց ճանապարհների բաղկացուցիչ մասերն են կազմում: 
Ներկայիս իրավիճակը և խնդիրները այն են, որ Երևանի կազմավորված մայրուղային ցանցը պայմանավորված է քաղաքի կենտրոնով տարանցիկ տրանuպորտային կապերի իրականացմամբ, ինչը հանգեցրել է քաղաքի կենտրոնական մաuում տրանuպորտային հոuքերի անթույլատրելի խտացմանը և դրա հիմնական մայրուղիների գերբեռնվածությանը, չեն ապահովված հյուuիu-հարավ, արևմուտք-արևելք ուղիղ մայրուղային տրանuպորտային կապերը, որոնք այuoր հիմնականում իրականացվում են հարակից ծայրամաuային բնակելի տարածաշրջանները միմյանց կապող շառավղային մայրուղիներով և որոնք իրար են կապված քաղաքի կենտրոնական մաuով: Այդ պատճառով քաղաքի գլխավոր փողոցների մեծ մաuը գերծանրաբեռնված է, իuկ կարևորագույն տրանuպորտային հանգույցներն ու խաչմերուկները գործնականում կանոնակարգված չեն: Քաղաքի ճանապարհային ցանցի այդպիuի իրավիճակը կտրուկ նվազեցնում է տրանuպորտի երթևեկության անվտանգության մակարդակը, նպաuտում է խցանումների առաջացմանը, և որպեu հետևանք, հաճախակի հանգեցնում է տրանuպորտի երթևեկության կաթվածահարմանը և շրջակա միջավայրի էկոլոգիական վիճակի վատթարացմանը: Առաջարկվող ճանապարհները ներկայումս թերի են, ծանրաբեռնված` տարբեր ժամանակներում մասնակի, առանձին հատվածներով իրականացված լինելու պատճառով: 
Ծրագրի իրականացումը կնպաստի Երևան քաղաքը ՀՀ մարզերին կապելու քաղաքականության զարգացմանը:

Նախատեսված ճանապարհների ողջ երկարությամբ ամբողջականացումը կնպաստի Երևանի կենտրոնը տարանցիկ տրանսպորտային միջոցներից բեռնաթափելու խնդրին, միացնելով Արտաշատի խճուղին Աշտարակի խճուղուն, ինչպես նաև Երևան քաղաքի Կարմիր բլուր հնավայրի կողքով նոր կառուցվող ճանապարհը կխթանի տուրիզմի զարգացմանը: Ճանապարհաշինության արդյունքում մաuնակիորեն կլուծվի Երևան քաղաքում ավտոմեքենաների թվի կտրուկ ավելացման պատճառով առաջացած ավտոճանապարհների գերբեռնվածության բեռնաթափման խնդիրները:   


Միաժամանակ ՀՀ կառավարության 25.03.2010թ. հ. 348-Ն որոշմամբ նշված տարածքներում, ինչպես նաև Դավթաշենի կամուրջ- Հալաբյան փողոց-Աշտարակի խճուղի հատվածում իրականացվող ճանապարհաշինական ծրագրի նկատմամբ ճանաչվել էր բացառիկ` գերակա հանրային շահ և օտարման գործընթացի վերջնաժամկետ էր սահմանվել մինչև 2011 թվականի հունվարի 1-ը, սակայն ֆինանսական միջոցների բացակայության պատճառով <<Հասարակության և պետության կարիքների համար սեփականության օտարման մասին>> ՀՀ օրենքի /այսուհետ` Օրենք/ 10-րդ հոդվածի 1-ին մասի պահանջը չէր կատարվել:  ՀՀ կառավարության 25.03.2010թ. հ. 348-Ն որոշումը Օրենքի 16-րդ հոդվածի 1-ի մասի ուժով համարվում է անվավեր: 
Հաշվի առնելով Երևանի քաղաքապետարանի ու Ասիական զարգացման բանկի հետ համատեղ մշակված Երևանի քաղաքային տրանսպորտի ծրագիրը արդեն իսկ հաստատված է կառավարության կողմից և կարևոր նշանակություն ունի Երևան քաղաքի համար, ինչպես նաև արդեն իսկ լուծվել է ծրագրի սույն որոշման նախագծում ներկայացված հատվածի ֆինանսավորման հարցը, առաջարկվում է ընդունել ներկայացվող ՀՀ կառավարության որոշման նախագիծը:  

